Prezantim i dokumentit analitik për financimin dhe 

infrastrukturën e sistemit të drejtësisë

Dhënia e drejtësisë dhe ofrimi  shërbimeve nga pushteti gjyqësor është i lidhur dhe i ndërvarur nga mënyra e financimit të tij, dhe kryesisht është i ndërvarur nga mënyra e dhënies së fondeve, pra si i merr fondet dhe si përftohen këto fonde nga ana e pushtetit gjyqësor, nëpërmjet buxhetit të shtetit, ndihmës së huaj apo financimeve të huaja apo me mjetet dhe të ardhurat, të cilat ato i krijojnë nga shërbimet që i ofron vetë sistemi. 

Komisioni i Posaçëm Parlamentar për Reformën në Sistemin e Drejtësisë në vijim të prezantimit të kapitujve kryesorë të Dokumentit Analitik në datën 6 maj 2015 diskutoi mbi çështjet që lidhen me financimin dhe infrastrukturën e sistemit të drejtësisë. Dy ekspertët e nivelit të lartë për Reformën, z Erwin Rooze, si përfaqësues i EURALIUS dhe z. Ilir Panda ishin moderatorët e takimit, ku kishte pjesmarrës përveç antarëve nga grupi i ekspertëve të nivelit të lartë dhe sekretariatit teknik dhe nga Prokuroria e Përgjithshme, Zyra e Administrimit të Buxhetit Gjyqësor, gjykatat e të gjitha niveleve nga Ministria e Financave, Unioni i Gjyqtarëve, Shërbimi Ligjor Falas, Qendra Respublica, institucioni i Avokati të Popullit, Kvshilli i Lartë i Drejtësisë, Ministria e Integrimit, e Drejtësisë, Shoqata e Gjyqtarëve etj.
Nga të pranishmit u theksua se drejtësia jo vetëm që duhet të jepet, por, edhe, duhet të duket se po jepet dhe kjo nuk është vetëm një sentencë e njohur tashmë, por zbërthehet në disa elemente, që kanë të bëjnë me etikën, me solemnitetin, por në një masë të konsiderueshme edhe me infrastrukturën, që normal kërkon edhe financimet e veta. Financimi duhet të reflektojë standartet ndërkombëtare. 

Në bazë të parimeve të Kombeve të Bashkuara për pavarësinë e gjyqësorit, është

detyra e çdo shteti anëtar të mundësojë burimet adekuate në mënyrë që sistemi gjyqësor të ushtrojë në mënyrën më të përshtatshme funksionet e tij. 
Në tryezë u paraqitën gjetjet kryesore të Dokumentit Analitik në këtë aspekt ku u theksua se për të realizuar strategjinë e Reformës në Drejtësi deri në vitin 2020, duhet të bëhen investimet e nevojshme në ndërtesat e gjykatave për t’i pajisur me dhoma gjyqi. Duhet të vendoset një trajtim i barabartë për të gjithë duke ofruar një rregjistrim audio. Mungesa e infrastruktures është bërë shkak për vonesa. Duhen investime në dixhitalizim për të rritur transparencën dhe efiçencën dhe për të përmirësuar klimën për biznesin. Është i nevojshëm një staf jo gjyqtarësh për të rritur kapacitetin e gjykatave. Duhet te shikohet buxheti i nevojshëm për të implementuar ligjet që rezultojnë nga nëngrupet e tjera. Eshtë i domosdoshëm një buxhet më i pavarur. 
Gjatë punimeve të tryezës u përsërit disa herë fakti se dhënia e drejtësisë dhe ofrimi  shërbimeve nga pushteti gjyqësor është i lidhur dhe i ndërvarur nga mënyra e financimit të tij, dhe kryesisht është i ndërvarur nga mënyra e dhënies së fondeve, pra si i merr fondet dhe si përftohen këto fonde nga ana e pushtetit gjyqësor, nëpërmjet buxhetit të shtetit, ndihmës së huaj apo financimeve të huaja apo me mjetet dhe të ardhurat, të cilat ato i krijojnë nga shërbimet që i ofron vetë sistemi. 

Me përdorimin efektiv të tyre, pra nuk mjafton të merren vetëm fondet, por edhe përdorimi i këtyre fondeve duhet të jetë në mënyrë eficente që të arrijë qëllimin, për të cilin këto fonde i jepen pushtetit gjyqësor. 
Përshtatshmëria e burimeve financiare, materiale dhe njerëzore në dispozicion të pushtetit gjyqësor, pra dritdhënia e drejtësisë, duke përfshirë këtu të tri grupet, të cilat siç do t’i trajtojmë më poshtë përfshijnë gjykatat, prokurorinë dhe ndihmën juridike, janë të ndërvarura edhe nga këto kritere bazë, të cilat ndihmojnë për drejtësinë. Arritja e objektivave për të pasur një reformë të suksesshme në drejtësi kërkon detyrimisht edhe mbështetje financiare ose vetëreformimin e sistemin financiar. Nga diskutantët u përmend nevoja e reformimit të vetëfinancimit të sistemit të drejtësië, mënyrën sesi financohet, duke ndryshuar nga mënyra e sotme e financimit, përdorimi me eficencë të mjeteve financiare dhe burimeve pasurore dhe njerëzore aktuale, si dhe ndryshimi në mënyrën e trajtimit financiar të vetë gjyqtarëve dhe prokurorëve.
Nga ekspertët e këtij komponenti të Reformës në Drejtësi u mbajtën shënim propozime dhe ide që do të përfshihen  në materialin e Dokumentit Analitik.

